
内容概要

“笔记小说”是泛指一切用文言写的志怪、传奇、杂录、琐闻、传记、随笔之类的著作，内容广泛驳
杂，举凡天文地理、朝章典、草木虫鱼、风俗民情、学术考证、鬼怪神仙、艳情传奇、笑话奇谈、逸
事琐闻等等，宇宙之大，芥子之微，琳琅满目，真是万象包罗。
文笔有的简洁朴实，有的情文相生、美丽动人，常为一般读者所喜爱。

本书为《贾氏谭录涑水记闻》，收录了《贾氏谭录》、《涑水记闻》。
本书由张洎等编著。

章节摘录

　　晏丞相殊留守南京，仲淹遭母忧，寓居城下。
晏公请掌府学，仲淹尝宿学中，训督学者，皆有法度，勤劳恭谨，以身先之。
夜课诸生读书，寝食皆立时刻，往往潜至斋舍诇之。
见有先寝者，诘之，其人绐云：“适疲倦，暂就枕耳。
”仲淹问：“未寝之时，观何书？
”其人亦妄对。
仲淹即取书问之，其人不能对，乃罚之。
出题使诸生作赋，必先自为之，欲知其难易，及所当用意，使学者准以为法。
由是四方从学者辐辏。
其后宋人以文学有声名于场屋朝廷者，多其所教也。
服除，至京师，上宰相书，言朝政得失民间利病，凡万余言，王曾见而伟之。
时晏殊亦在京师，荐一人为馆职，曾谓殊日：“公知范仲淹，舍不荐，而荐斯人乎？
已为公置不行，宜更荐仲淹也。
”殊从之，遂除馆职。
顷之，冬至立仗，礼官定议欲媚章献太后，请天子帅百官献寿于庭，仲淹奏，以为不可。
晏殊大惧，召仲淹，怒责之，以为狂。
仲淹正色抗言日：“仲淹受明公误知，常惧不称，为知己羞，不意今日更以正论得罪于门下也。
”殊惭无以应。
　　黄唏，闽人，好读书，客游京师，数十年不归。
家贫，谒索以为生，衣不蔽体，得钱辄买书，所费殆数百缗，自号“聱隅子”。
石守道为直讲，闻其名，使诸生如古礼，执羔雁束帛，就里中聘之，以补学职，晞固辞不就。
故欧阳永叔《哭徂徕先生》诗云“羔雁聘黄唏，唏惊走邻家”是也。
著书甚多。
至和中，或荐于朝，除试太学助教，月余，未及具绿袍，遇疾，暴卒。
一子，甚愚鲁，所聚及自著书，皆散无存者。
好谦云。
　　杜祁公衍，杭州人，父早卒，遗腹生公，其祖爱之。
幼时，祖父脱帽，使公执之，会山水暴至，家人散走，其姑投一竿与之，使挟以自泛。
公一手挟竿，一手执帽，漂流久之，救得免，而帽竟不濡。
前母二子，不孝悌，其母改适河阳钱氏。
祖父卒，公年十五六，其二兄以为母私财以适人，就公索之，不得，引剑斫之，伤脑。
走投其姑，姑匿之重橑上，出血数升，仅而得免。
乃诣河阳，归其母。
继父不之容，往来孟、洛间，贫甚，佣书以自资。
尝至济源，富民相里氏奇之，妻以女，由是资用稍给。
举进士，殿试第四。
及贵，其长兄犹存，待遇甚有恩礼。
二兄及钱氏、姑氏子孙，受公荫补官者数人，仍皆为之婚嫁。
崔甥云。
　　庆历三年九月丁卯，上幸天章阁，召中书、枢密院官朝拜太祖、太宗御容，观内库瑞物，因问安
边大略，移刻而罢。
　　庆历四年四月戊戌，上与执政论及朋党事，参知政事范仲淹对日：“方以类聚，物以群分。
自古以来，邪正在朝，未尝不各为一党，不可禁也。
在圣鉴辨之耳。
诚使君子相朋为善，其于国家何害？

”　　庆历四年五月己巳，诏特徙右司谏、直集贤院、知渭州兼泾原路部署尹洙知庆州。
先是，资政殿学士郑戬兼陕西四路招讨经略都部署，内殿崇班、渭州西路巡检刘沪建策，以为秦、渭
两路有急，发兵相援，路出陇坻之内，回远，恐不及事，请募熟户，于山外筑永洛、结公二城，以兵
戍之，缓急以通援兵之路。
戬以状闻，命沪及著作佐郎董士濂董其役。
会枢密院使韩琦陕西宣抚还，奏罢四路招讨，以戬知永兴军。
又言：“山外多熟户，恐城未毕而寇至，请罢之。
”戬因极言筑二城之利，不可辄罢。
诏三司副使鱼周询往视其利害。
未至，尹洙召沪、士濂令还，沪、士濂以熟户既集，官物无所付，请遂城之。
洙怒，以沪、士濂违部署司节制，命泾原路部署狄青往斩之，青械系沪、士濂于德顺军。
及周询还，言二城利害与戬议同，乃徙洙于庆州，沪降二官，士濂徙他路，官特支修城禁军、弓箭手
等钱有差。
　　⋯⋯

